
Beavdegirji 

Sámi girkoráđđi (SGR)

09. – 10.09.2009

Snåasa
Čoahkkimis ledje: 

Ingrid Jåma, gaskaboddosaš jođiheaddji

Mareno Mikkelsen

Jonhild Joma

Tor Berger Jørgensen (oasálasttii duorastaga čakčamánu 10. beaivvi)

Ingrid Johansen

Eai boahtán:

Inga Marie Nordstrand

Niillas Henry Nystad

Kaja Regine Bientie

Maj-Lis Kant

Čállingottis: 

Tore Johnsen, váldočálli

Asta Johnsen, čálli

Stein-Erik Anti, ráđđeaddi

Gerd Karin Røsæg, Girkoráđi nubbindirektevra 

Fáddačoahkkin

Gaskavahku čakčamánu 9. beaivvi dii. 14.00 – 15.30:

“Nannet sámegielgeavaheami Snåasa suohkanis” ja “Lullisámi searvegoddi”.  

Eahketipmilbálvaus
Gaskavahku čakčamánu 9. beaivvi lei eahketipmilbálvalus Snåasa girkus. 

Ráđđečoahkkin álggahuvvui rohkosbottuin goappešat beivviid. 

Rohkosboddodoallit: Ingrid Jåma ja Tor Berger Jørgensen.   
Áššelistu:
SGR 27/09:
Čoahkkingirjjit  

SGR 28/09:
Referáhttaáššit 



SGR 29/09:
Diehtoáššit   

SGR 30/09:
Sámi girkoeallinplána   

SGR 31/09:
Oskuoahpahusplána - 2. geardde meannudeapmi           
SGR 32/09:
Ipmilbálvalusođastus – gulaskuddan vástádus   

SGR 33/09:
Sámi girkobeaivvit 2013            
SGR 34/09:     Stáhtabušeahtta 2011 – Sámi girkoráđi vuoruheamit       

SGR 35/09:     Lullisámi liturgiijajoavku             
SGR 36/09:
Ovttadássásašvuohta, fátmmasteapmi ja láhčin. Norgga girku bálvalus 


doaimmashehttejuvvon olbmuide
SGR 37/09:
Gievrras osku – máŋggabealálaš searvevuođat. Girku 18-30 ahkodagain ja dan 


várás
SGR 38/09:
Muđui 

SGR 27/09
Čoahkkingirjjit
1. Čoahkkingirji Sámi girkoráđi čoahkkimis 13. - 14.05.2009, Muoffie 

Mearrádus: 


Sámi girkoráđđi dohkkeha čoahkkingirjji. 
SGR 28/09
Referáhtaáššit
1) Čoahkkingirji Girkoráđi čoahkkimis 27. – 28.05.2009, Oslo
2) Čoahkkingirji Girkuidgaskasaš ráđi čoahkkimis 13. – 14.05.2009, Tønsberg 
3) Čoahkkingirji Nuoraid girkočoahkkimis 20. – 24.06.2009, Melhus 
4) Referáhtta telefunčoahkkimis Lulli-Hålogalándda Sámi girkoeallin bargojoavkkus 24.02.2009
5) Referáhtta Davvi-Hålogalándda sámi girkoeallin lávdegottis 04. – 05.05.2009, Romsa 
Mearrádus:


Sámi girkoráđđi váldá referáhttaáššiid diehtun. 

SGR 29/09
Diehtoáššit

1) Reive 12.06.09 GR:s SGR:i ja bismagoddekantuvrraide Nidarosas, Lulli-Hålogalánddas ja Davvi-Hålogalánddas – jođiheaddjievttohasat Sámi girkoráđđái   
2) Sámi girkobeaivvit 12. – 14.06.2009 Anáris:
      - Juolludanreive 20.08.09 ja 31.08.09 Sámedikkis SGR:i doarjaga birra lágidit sámi 

         girkobeivviid jagis 2009

      - Referáhtta oktasaščoahkkimis maŋŋil girkobeivviid Anáris 15.06.09

      - E-poasta – oktasaš ságastallančoahkkima maŋideapmi 9.12:s 10 – 11.12.09:i Oslos

3) Bovdehus SGR:s 02.07.09 boahtit Árvokonferánsii Romssas čakčamánu 23 – 25. beivviid 2009

4) Julevsámi liturgiijat - gulaskuddanreive 17.08.09 SGR:s gulaskuddanásahusaide

5) Lullisámi sálmmat ođđa dáru sálbmagirjái – reive 11.05.09 Nidarosa bismagodderáđis GR:i

6) Prošeakta Austrália 2009 – Sáttatgoddi Máilmmi oskkoldagaid Parlamentii:
      - Juolludanreive 10.06.09 Sámedikkis SGR:i doarjaga birra

      - Reive 06.07.09 Sámedikkis SGR:i – vuosttaš oassemáksu doarjagis 

- Bovdehus ovttasbargui ja prošeaktačilgehus 01.07.09 fra SGR:s Ruoŧa girku Sámi 

   girkoráđđái ja Oulu stiftii Suomas
  

7) Referáhtta sámi neahttabáikki stivrenjoavkkus 18.06.09

8) Jahkeraporta 2007, oahppolohkan ja diehtogihpa ”Tro och livstolkning i Sápmi” prošeavtta birra

9) Bovdehus 10.07.09 localizer (prográmmagálvu sámegieljorgaleapmái) kursii 22 – 23.09.09 Romssas

10) Kopiija reivves 18.05.09 Davvi-Hålogalándda bismmas dulkkaide/báhpaide sámi girkodulkončoahkkima birra Kárášjogas 26 – 27.08.09

11) Notáhtta 07.09.09 OVF-ruđaid sirdin

12) Referáhtta sámebáhppačoahkkimis 07 – 08.05.09 Romssas 

13) Samarbeidsrådet for kristne kirker i Barentsregionen: Jahkečoahkkinbovdeus 25 – 28.05.09 Bådåddjås 

14) Referáhtta biibbaljorgalansemináras 12 – 13.05.09 Romssas

15) Bovdehus gulaskuddamii 05.06.09 ja 21.04.09 KGD:s GR:i - nuoraid astoáiggebiras ja oassálastin ja báikkálaš mearridanváldi – čielggadeapmi   

16) Oahppaladdanprográmma, oahppaladdanovdasáhka ja oahppaladdančoahkkingirji Davvi-Hålogalándda bisma oahppaladdamis Hámmárfeastta báhppasuohkanis 02 – 07.06.09

17) Ráđđádallan sosiála ja girkolaš višuvnnaid birra Filippinenes golggotmánus 2008, diehtu 26.06.09 GM álgoálbmotgažaldagaid ráđđeaddis Maria Chavez Quispe  

18) E-poasta 07.07.09 GM:s álgoálbmotčoahkkimiid birra Kongos, Uruguayas ja Bolivias 09 – 16.07.09

19) Aviisačállosat 

Lassidiehtu:

20) Reive 07.09.09 Sámedikkis; bovdehus boahtit Sámedikki 6. rahpamii golggotmánus 13. beaivvi 2009 Kárášjogas

Mearrádus:

Sámi girkoráđđi váldá áššiid diehtun čuovvovaš mearkkašumiiguin: 

· Diehtoášši 16: Ráđđi bivdá čállingotti árvvoštallat guđet oahppaladdančoahkkingirjjit / oahppaladdanovdaságat galget adnot relevántan ovddidit ráđđái.
· Diehtoášši 20: Gaskaboddosaš jođiheaddji Ingrid Jåma ovddasta Sámi girkoráđi Sámedikki 6. rahpamis golggotmánu 13. beaivvi 2009.  

SGR 30/09
Sámi girkoeallinplána
Čoahkkáigeassu 
GČ áššis 7/06 bivddii Girkočoahkkin Sámi girkoráđi ovttas Davvi-Hålogalándda, Lulli-Hålogalándda, Nidarosa ja Oslo bismagodderáđiiguin ráhkadit ovdánahttinplána sámi girkoeallimii Norgga girkus. Girkočoahkkin lea bivdán ášši ovddidit Girkočoahkkimii jagis 2008. 
Sámi girkoráđđi lea ásahan bargojoavkku mii lea jođihan ja ovttastuhttán plánabarggu. Plánabargu lea guovtte geardde maŋiduvvon, ja dan lea áramusat vejolaš meannudit Girkočoahkkimis jagis 2010. Dás ovddiduvvo plánaárvalus ráđđái. Sámi girkoráđđi galgá ságastallat ja buktit mearkkašumiid plánaárvalussii ovdalgo Sámi girkoeallinplána sáddejuvvo gulaskuddamii guovvamánus jagis 2010, ja meannuduvvo loahpalaččat Girkočoahkkimis skábmamánus jagis 2010. 

Mearrádus:
1. Sámi girkoráđđi doarju váldočanastagaid mat ovdanbohtet Sámi girkoeallinplána árvalusas.  

2. Sámi girkoráđis leat čuovvovaš mearkkašumit maid bivdá vuhtiiváldit plánabarggus 

viidáseappot:   

- Ovdasánis berre ovdanboahtit gulaskuddandokumentta stáhtusa erohus gaskal 
  ásahuvvon bargojoavkku ja Sámi girkoráđi.      

- Čuoggás 5.2.2 Sámi girkodemokratiija organiseren berre fuomášuhttit ahte 
  Girkoráđđi nammada bargojoavkku mii meannuda dán ášši sierra. Ráđđi deattuha 
  ahte dát ášši lea dehálaš Sámi girkoeallinplána ollislašvuođas.

- Sámi girkoráđđi hálida deattuhit man dehálaš dat lea mii ovdanboahtá loahpalaš 

  gulaskuddandokumenttas resurssaid birra mat dárbbašuvvojit vai plána doaibmaosiid 

  sáhttá čuovvolit, ja ahte dasa lea ráhkaduvvon ovdánanplána.        

    

3. Sámi girkoráđi čállingoddái addojuvvo váldi, ráđđálagaid plánabarggu bargojoavkkuin bargat dokumenttain mearriduvvon rámmaid siskkobealde ja daid mearkkašumiid vuođul mat leat dahkkon vai lea vejolaš sáddet plána gulaskuddamii giđđat jagis 2010.    

4. Sámi girkoráđđi bivdá ášši fas oažžut ođđasit meannudeapmái čakčamánu čoahkkimii jagis 2010 vai Sámi girkoeallinplána lea vejolaš gieđahallat Girkočoahkkimis giđđat jagis 2011.  

SGR 31/09
Oskooahpahusplána – 2. geardde meannudeapmi
Čoahkkáigeassu 
Girkoráđđi mearridii jagis 2007 (Ášši GR 10/07) addit Oskuoahpahusođastusa stivrenjovkui ovddasvástádusa ovdánahttit ođđa oskuoahpahusplána. Ođđa plánii biddjojuvvojit vuođđun dat vásihusat mat leat oskuoahpahusođastusa geahččalan- ja ovdánahttináiggis dahkkon.  

Plána namahus ”Vi deler” muitala oahpahanoainnu birra mas mánát ja nuorat leat oskkolaš subjeavttat ja aktiivvalaččat mielde searvegotti searvevuođas oahppamin. Plána čilghus  oskuoahpahusa sisdoalu birra geahččala ovttasdoallat juohkehačča eallindilálašvuođa, girku oskku ja árbevieru ja kristtalaš oskku geavadis. Dainna lágiin doalahuvvo gásta ja oahpahus ovttas vásihusaid ja diehtogaskkusteami bokte searvegotti searvevuođas.   

Plána movttidahttá ovdánahttit báikkálaš oskuoahpahusplánaid. Oskuoahpahusa ovdánahttin dáhpáhuvvá ruovttuid, searvegotti ipmilbálvaluseallima ja daid mánáid ja nuoraid bargguid bokte mat čađáigge leat doaimmas.  

 

Plána lea bargoneavvu searvegodderáđiide, bargiide, eaktodáhtolaš bargiide, mánáid- ja nuoraidorganisa-šuvnnaide ja earáide geain lea ovddasvástádus oskuohapahusas searvegottis. 

Plána lea sihke rámmaplána ja ressursadokumenta searvegotti báikkálaš plánabargguide. 

Norgga girku oskuoahpahusplána oažžu guovddáš doaimma oskuoahpahusođastusa viidáseappot fievrredeamis maiddái fága- ja málleovdánahttimis fágabirrasiin ja organisašuvnnain. 


Mearrádus:  
1. Sámi girkoráđđi bivdá váldit mielde čuovvovaš sátnádeami ovdasátnái nubbin maŋemus časkkastagas maŋŋil sátnádeami ”…og samisk kirkeliv”:

Sámi perspektiivvat namuhuvvojit plánas sierra dasgo sámiin lea sierra 

unnitlogusuodjalus álgoálbmogin Norggas.    
2. Dáiguin mearkkašumiiguin ávžžuha Sámi girkoráđđi Girkoráđi dahkat čuovvovaš 
      mearrádusa: 


Girkočoahkkin dohkkeha Oskuoahpahusplána Norgga girkus. Plána doaibmagoahtá 

01.01.10 rájes. 

SGR 32/09
Ipmilbálvalusođastus - gulaskuddanvástádus
Čoahkkáigeassu 

Norgga girku ipmilbálvalusođastusa gulaskuddan lea loahahuvvomin. Sámi girkoráđis lei ipmilbálvalusođastusa gulaskuddanvástádus áššin (SGR 22/09) ráđi čoahkkimis miessemánus dán jagi. Ráđđi mearridii maŋidit   gulaskuddanvástádusášši meannudeami čakčamánnui dán jagi.

Sámi girkoráđđi lea ožžon buot gulaskuddanreivviid oktan gulaskuddanmateriálaiguin diehtun ja ráđđi ii leat gulaskuddanásahus. Ráđđi sáhttá addit gulaskuddanvástádusa jus hálida. Sámi girkoráđđi lea dattege mielde Ipmilbálvalusođastusa loahppaáššemeannudeamis  guovddášgirkolaš ráđiin Girkočoahkkima rádjái skábmamánus 2010:s. Dat mearkkaša ahte ráđđi sáhttá buktit cealkámuša áššis ráđđečoahkkimis guovvamánus, miessemánus ja čakčamánus jagis 2010. 

Dat galggašii addit ráđđái doarvái vejolašvuođa váikkuhit dan materiála mii biddjojuvvo ollislaš vuođđun ipmilbálvalusođastussii. Dalle leat maid gulaskuddanvástádusat váldojuvvon mielde. Sámi girkoráđđi ii  ávžžuhuvvo buktit gulaskuddancealkámuša, muhto vuoruha meannudit ášši go ipmilbálvalusođastusa materiála galgá meannuduvvot guovddášgirkolaš ráđiin jagis 2010. 


Mearrádus:  
1. Sámi girkoráđđi ii buvtte gulaskuddancealkámuša ipmilbálvalusođastussii, muhto vuoruha meannudit dan dalle go gulaskuddanvástádusat leat váldojuvvon mielde, ja materiála meannuduvvo loahpalaččat guovddášgirkolaš ráđiin jagis 2010.   

SGR 33/09
Sámi girkobeaivvit 2013
Čoahkkáigeassu 

Sámi girkobeaivvit leat oktasaš sámi-girkolaš doalut mat lágiduvvojit Sámis. Doaluid vuođđu lea sámi girkoeallin ja dan ovddasteaddji orgánat lutherlaš majoritehtagirkuin Norggas, Ruoŧas ja Suomas. Doaluid njuolggadusat leat čállojuvvon oktasaš dokumentii (Enare-konvensjonen).  

Maŋŋil Sámi girkobeivviid Anáris geassemánu 12.-14. beivviid 2009 mearridedje ovddasvástideaddji sámi girkolaš orgánat ahte boahtte sámi girkobeaivvit dollojuvvojit norggabealde jagis 2013. Dasalassin mearriduvvui ahte dán vuoru lea lunddolaš bidjat doaluid lullisámi guvlui. Norgga girku Sámi girkoráđđi mearrida čoahkkinsaji ráđđálagaid guoskevaš lullisámi birrasiiguin. 

  

Lea dehálaš álggahit plánabargguid nu jođánit go vejolaš vai sáhttá bargagoahtit ruhtaohcamušain EO:i.

Oktasaš čoahkkin dollojuvvo Oslos juovlamánu 10. - 11. beivviid 2009 gos válljejuvvon ja hálddahusjođiheaddjit ovddasvástideaddji sámi-girkolaš orgánain deaivvadit vuosttaš viidáseappot ságastallamiidda plánema birra.   

Sámi girkoráđđi ságastallá ášši birra ja čađaha gulaskuddama 2009 čavčča mielde heivvolaš báikki birra Sámi girkobeivviid doaluide jagis 2013.  

Mearrádus:  
1. Sámi girkoráđđi sádde jearaldaga áigeguovdilis birrasiidda lullisámi guovllus ja bivdá sin árvalit heivvolaš báikki lullisámi guovllus Sámi girkobeivviid doaluide jagis 2003:s.  

2. Reive sáddejuvvo áššedokumenttaid čanastagaid vuođul.  

3. Sámi girkoráđis lea áigumuš mearridit Sámi girkobeivviid 2013 doallobáikki ráđi guovvamánu čoahkkimis jagis 2010. 

4. Eará bealit Sámi girkobeivviid 2013 viidáseappot plánemis ovddiduvvojit seamma áššis guovvamánus 2010:s. 
SGR 34/09
Stádabušeahtta 2011 – Sámi girkoráđi vuoruheamit
Čoahkkáigeassu 
Girkoráđđi lea álggahan bargguid ráhkadit vuoruhanevttohusaid jagi 2010 stáhtabušehttii. Ášši meannuduvvo Sámi girkoráđis, Girkuidgaskasaš ráđis ja loahpas Girkoráđis guovvamánus/njukčamánus 2010.

Dán jagi leat ráđit bovdejuvvon buktit mearkkašumiid bušeahttabargui áššeráhkkaneami álggus juo. Sámi girkoráđi bargu dán áššis lea buktit mearkkašumiid vuoruhemiide sámi girkoeallimii oktasašgirkolaš suorggis (bismagottit ja oktasašráđit).


Mearrádus:

1. Sámi girkoráđđi hálida sihkkarastit rievtti geavahit sámegiela girkolaš bálvalusain  Sámi girkoráđđi atná čuovvovaš beliid dehálaš vuoruheapmin sámi girkoeallimii oktasašgirkolaš suorggis jagi 2011 stáhtabušeahtas:  
· Maŋŋil go suohkanat julev- ja lullisámi giellaguovlluin leat searvan sámegiela 
   
hálddašanguvlui (Divtasvuodna ja Snåasa), de lea erenoamáš dárbu ásahit 1 lullisámi 

giellabargivirggi ja 1 julevsámi giellabargivirggi Norgga girkus. Dan lea várra dárbu 

dahkat vai Norgga girku galgá nagodit áimmahuššat daid geatnegasvuođaid mat 

sámelága giellanjuolggadusaid čuvvot. 
· Lea dárbu nannet sámi gelbbolašvuođa bismagoddekantuvrrain Nidarosa ja Lulli-Hålogalándda bismagottiin. Lulli-Hålogalándda bismagoddi čujuhii dárbbu oažžut 1 ođđa ráđđeaddivirggi dakkár bargui iežaset mearkkašumiin 2010 stáhtabušehttii. 
· Porsáŋggu girkosuohkanii lea dárbu ásahit girkodulkavirggi. Davvi-Hålogalándda bismagodderáđđi čujuhii juo dan KGD:i 2000-logu álggus.  
· Gáivutnii lea váttis rekrutteret sámi girkodulkka oasseáiggevirgái. Dan seammás fátmmastuvvo maid Loabága suohkan sámegiela hálddašanguvlui golggotmánu 1. beaivvi rájes 2009.  Lea dárbu árvvoštallat ásahit oktasaš sámi girkodulkavirggi Romssa fylkii man vuođđobargun lea gokčat báikkálaš dárbbuid Gáivuona ja Loabága suohkaniin (mat goappešagat leaba mielde sámegiela hálddašanguovllus) ja Romssas. 
· Lea guhká juo bargojuvvon ásahit sámi báhppavirggi Osloi.  


2. Ráđđi bivdá váldočálli čuovvolit dán ášši ja čállit notáhta ráđi ságastallama vuođul.

3.  Sámi girkoráđđi hálidus lea dás duohko ásahit sierra vuoruhanguovllu sámi  girkoeallinbargguide mas sámi girkoeallima dárbbut buktojuvvojit oidnosii. 

SGR 35/09
Lullisámi liturgiijajoavku
Čoahkkáigeassu 
Čuovvovaš 4 liturgiija Norgga girku 1978 liturgiijain leat jorgaluvvon lullisámegillii:   

· Allameassu oktan ja earret eahkedismállásiiguin 

· Gástaliturgiija 

· Vihahanliturgiija

· Hávdadanliturgiija 

Dáin lea Allameassu oktan ja earret eahkedismállásiiguin dohkkehuvvon atnui Nidarosa bismagottis. Buot liturgiijaid ferte dárkkistit giela, teologiija ja musihka dáfus ovdal go daid sáhttá dohkkehit atnui Norgga girkus. 

Lullisámi álbmot orru bieđgguid viiddis guovlluin ja geográfalaččat goabbatbealde norgga/ruoŧa riikkaráji. Goabbatlágan girkoortnegat norgga ja ruoŧa bealde leat sierra hástalussan go galgá jorgalit ipmilbálvalus-materiála maid sáhttá atnit miehtá lullisámi giellaguovllu. Danne lea dehálaš ahte dat ipmilbálvalusmateriála ráhkadanbargu mii dahkkojuvvo lullisámegillii sáhttá heivehuvvot ja adnot sihke Norgga girkus ja Ruoŧa girkus. Dat eaktuda ovttasbarggu gaskal Norgga girku ja Ruoŧa girku. 

Lullisámi biibbaljorgalanjoavku evttohuvvo váldit badjelasas barggu dárkkistit jorgaluvvon liturgiijaid, ja ahte jovkui lasihuvvo sámi girkomusihkkadovdi olmmoš. 


Mearrádus: 
1. Sámi girkoráđđi jearrá Lullisámi biibbaljorgalanjoavkkus váldit badjelasas jorgaluvvon liturgiijaid dárkkistit gielalaččat, teologalaččat ja musihkkalaččat.   

2. Jus Lullisámi biibbaljorgalanjoavku váldá badjelasas barggu dárkkistit lullisámi liturgiijaid, de nammada Sámi girkoráđđi ráđđálagaid bismmaiguin Nidarosas ja Härnösandas lullisámi liturgiijajoavkku. Lullisámi liturgiijajoavku álggaha barggu jagis 2010. 

SGR 36/09
Ovttadássásašvuohta, fátmmasteapmi ja láhčin. Norgga girku 




bálvalus doaimmashehttejuvvon olbmuide
Čoahkkáigeassu 
Lea dehálaš sihkkarastit buohkaide vejolašvuođa, beroškeahttá doaibmannávccain, gullat ja  oasálastit báikkálaš searvegottis.Vaikko girkut ja searvegoddelanjat leat oktasaš láhkái  hábmejuvvon, de leat soames joavkkut geaidda ferte sierra vuogi mielde láhčit. Dokumentta Ovttadássásašvuohta, fátmmasteapmi ja láhčin. Norgga girku bálvalus doaimmashehttejuvvon olbmuide lea integrerenráđđeaddiid oktasaš bargu maid leat ráhkadan searvegottiide veahkkin vai sáhttet sihkkarastit ahte olbmot geain lea doaimmashehttejupmi ožžot seamma vejolašvuođaid oasálastit báikkálaš searvegottis, beroškeahttá orrunbáikkis ja almmá mielbargiid haga geain lea sierra beroštupmi. Dán plánaevttohusa čuovvu bagadallanbáhkka ”Deltakelse og tilhørighet”, mii lea boađus stuorát oktasaš barggus gaskal Samarbeidsrådet for tros- og livssynssamfunn ja Norges kristne råd. Plána ja bagadallanbáhkka dahket bagadallandárbbu searvegottiide áigeguovdilin.   

Mearrádus: 
1.  Sámi girkoráđđi ávžžuha Girkoráđi dohkkehit plána Ovttadássásašvuohta, fátmmasteapmi                

     ja láhčin - Norgga girku bálvalus doaimmashehttejuvvon olbmuide.

2.  Sámi girkoráđđi ávžžuha bismagodderáđiid vuoruhit ásahit eanet integrerenkonsuleanta/ -
     ráđđeaddi fágavirggiid nu fargga go vejolaš ja ahte mihttu lea okta fágavirgi juohke 
     bismagottis.     

3.  Plána galgá dahkat dovddusin bismagodderáđiide, oktasašráđiide ja báikkálaš searve-

     gottiide ja ávžžuhit sin čuovvolit mearriduvvon plána. 

4.  Sámi girkoráđis lea mearkkašupmi dasa go dán ášši áššebáhpirat leat nu maŋŋit boahtán. 

     Ráđđi bivdá ásahit buriid hálddahuslaš rutiinnaid gaskal Girkoráđi ja Sámi girkoráđi  

     dakkár áššiin maid Girkoráđi čállingoddi ráhkada Sámi girkoráđi čoahkkimiidda. Dat lea 
     dan dihte vai sihkkarastojuvvo ahte áššebáhpirat sáddejuvvojit áiggebále ráđđái.  

ahkodagain ja dan várás: 2. geardde meannudeapmi
Čoahkkáigeassu 
Áššis Gievrras osku – máŋggabealálaš searvevuođat  lea sáhka strategalaš vuoruheamis 18-30 jagi ahkodagas. Girkolaš 18-30 ahkodaga vuoruheamis ferte jurddašit ollislaččat girku birra ja hutkat guđeládje girku plána- ja ođastusbarggu galgá ovttastit. Ja guđeládje oskuoahpahus, ipmilbálvaluseallin, diakoniija, demokratiija ja bissovaš ovdáneapmi galget gaskaneaset ovttasdoaibmat. Seammás leat eanet sierralágan ákkat dasa go girku berre   čalmmustuhttit ja nannet iežas 18-30 ahkodat vuoruheami juste dál. Soames dehálepmosat dain leat:
        1.  
Oskuoahpahusplána 0-18 jagi ovddas galgá dohkkehuvvot. Dát plána čalmmustuhttá maid 

oskuoahpahusa eallenagi oahppun. Okta dehálaš strategalaš vuoruhansuorgi girkus lea Nuorra girkus 

(15-30 jagi). Vásihusiskkadeamit máŋgga riikkas orrot čájeheamin ahte vásihusat girkolaš 

searvevuođain 15-18 ahkodagas ja 18-30 ahkodagas leat hui lahkalaga. Dát vásihusat leat mearrideaddji 

vásihusat miellahttovuođa ja oasálastima joatkimii girkolaš searvevuođas. Danne ferte Norgga girku 

guorahallat ja ovdánahttit girkui strategiija dán 18-30 ahkodagat olbmuid deaivvadettiin, erenoamážit 

oskuoahpahusstrategiijaid oktavuođas 15-18 jahkásaččaide. 
       2.  
Hástalusat maid 18-30 jahkásaččat addet girkui orrot speadjalastimen girku váldohástalusaid 

boahtteáiggis. 18-30 jahkásaččat leat máŋgga dáfus njunnožis servodagas ja buot orro čájeheamin ahte 

dát ahkodat maid boahtá hábmet boahtteáigásaš oskkoldat márkana. Muhto ii dušše dat: Oallugat 18-30 

jagiin lea maid áŋgirat ja hutkát ja hálidit ođasmahttit girku. Dán ahkodagas gávdnat omd. dehálaš 

ageanttaid girku barggus dánáiggi stuora hástalusain dálkkádaga ja birrasa ektui. Seammás lea dát 
ahkodat dat mas eanasoassi vállje dieđihit iežas olggos girkus. Dat dahká dán ahkásaš joavkku sakka 
mearrideaddji ja strategalaš oahpposuorgin girkui. 
       3. 
Norgga girkus ja kristtalaš organisašuvnnain Norggas leat juo muhtin muddui vásihusat bargat dáinna 

ahkodatjoavkkuin. Dat lea dahkkon stuora gávpogiin ja doaibmačilgejuvvon guovlluin, omd. 

studeantabáhpaid ja suodjalusbáhpaid bargguid bokte. Lea unnán jurddašuvvon guđeládje ”dábálaš” 

searvegottit galget bargat dáinna ahkodatjoavkkuin. Dákko dárbbašuvvo ovdánahttinbargu mii maid 

čalmmustuhttá guđeládje dán ahkejoavkku vuoruheapmi sáhttá ovttasdoaibmat searvegottiin 

máŋggabuolvvat searvevuođas. 
       4. 
Okta dábálaš ágga lea ahte oskkoldat searvevuođat, ja erenoamážit báikkálaš searvevuođat, ásahit ja 

addet saji gullevašvuhtii. Maiddái servodatperspektiivva bealis lea dehálaš vuoruhit báikkálaš 

searvevuođaid main lea integrerejeaddji ja demokratiijahuksejeaddji doaibma. Dat gullá erenoamážit 

dan áigái eallimis go dat  eanemus dramáhtalaš vásihusat dábálaččat dahkkojit vuolgima, mobilitehta ja 

iežas identitehta huksema dáfus. Go girku dán ahkejovkku váras vuoruha kontekstuella hábmejuvvon 

searvevuođa, de dat lea maid mávssolaš servodatperspektiivvas. 
Mearrádus: 
Sámi girkoráđđi rávve Girkočoahkkima dahkat čuovvovaš mearrádusa: 

1. Girkočoahkkin atná dárbun movttidahttit báikkálaččat ja našuvnnalaččat jurddašit girku vejolašvuođaid ovdánahttit ja ođasmahttit viidáseappot iežas barggu dán ahkodaga suktii.  Dán ahkodaga vuoruheapmi lea mearrideaddjin álbmotgirku boahtteáigái.  

2. Girkočoahkkin bivdá Girkoráđi čállingotti ovdánahttit viidáseappot ”Gievrras osku, máŋggabealálaš servevuođat” resursagihppagin ja dahkat dan sadjogassii oažžumis buot searvegottiide Norgga girkus ja organisašuvnnaide.                                                                                  

3. Girkočoahkkin bivdá Girkoráđi čállingotti váldit višuvdnadokumentii mielde čuovvovačča vuoruhansuorggi ”Kyrkje for 18-30” vuolde:

”Ahkodatjoavku 18-30 galgá vásihit ahte girku lea relevánta, lea eallima lahka ja gávdnamis nuorra olbmuide oktavuođaidhuksema ja buriid searvevuođaid bokte, vai nuorraolmmoš oažžu eallinritmma mii lea birastuvvon sániin ja sakramenttain.” 
SGR


Snåasa, 09.-10.09.2009





NORGGA GIRKU


Girkoráđđi, Girkuidgaskasaš ráđđi, Sámi girkoráđđi








SGR-beavdegirji
1
09.- 10.09.2009


